
[᭖ 6B]

᭖

ᬦ᭄ᬧᬶᬦ᭄ᬬᬢᬧ᭄ᬯᬭᬲᬶᬓ᭛ᬫᭀᬫ᭄ᬩᬓ᭄ᬮ᭄ᬯᬶᬃᬢᬢᬦᬶᬂᬲᬫᭀᬤ᭄ᬭᬕᬸᬗᬗᬫ᭄ᬩᭂᬓᬵᬫ᭄ᬩᭂᬓᬗ᭄ᬦᭀᬄ᭞ᬦᬹᬱᬵᬮᬶᬢ᭄ᬭᬶᬢ᭄ᬗᬄᬢ᭄ᬗᬄᬦ᭄ᬬᬫᬕᬶᬮᬂ᭠ᬕᬶᬮᬂᬯᬶᬦᬸᬮᬢᬦ᭄᭞ᬢᬦ᭄ᬫᭀᬦ᭄ᬢ᭄ᬭᬵᬢ᭄ᬧᬸᬗᬶᬂᬲᬸᬲᬵᬕᬭᬦᬕᭃᬂᬭᬶᬤᬸᬦ᭄ᬬᬭᬲᬶᬓᬵ᭞ᬧᬸᬜ᭄ᬚᬸᬮ᭄ᬕᭃᬂᬦ᭄ᬬᬲᬳᬾᬦ᭄ᬬᬦᬶᬂᬤᬦᬸᬳᬲᬶᬦ᭄᭠

ᬭᬶᬚᬫ᭄ᬩᬸᬦᬕᬭ᭛ ᭜ ᭛ᬦᬾᬤᭂᬃᬮᬦ᭄ᬤᬭᬢᬶᬓᬸᬮᭀᬦ᭄ᬬᬲᬵᬳᬭᬵᬕᭃᬂ᭞ᬍᬢ᭄ᬦᬶᬂᬳᬶᬂᬮᬦᬶᬓᬲᬸᬦᬹᬱᬓᬵᬃᬯᬤᬷᬩ᭄ᬬ᭞ᬭᬶᬂᬦᬶᬃᬮᬜ᭄ᬚᬸᬕᬭᬶᬓᬸᬮᭀᬦ᭄ᬬᬓᬧ᭄ᬯᬢᬸᬗ᭄ᬕᬮ᭄᭞ᬅᬓ᭄ᬯᬾᬄᬢᬂᬤ᭄ᬯᬶᬧᬬᬫᬗᬫ᭄ᬧᬶᬗᬵᬧ᭄ᬯᬭᬵᬫ᭄ᬬ᭛ᬳᬶᬗ᭄ᬕ᭄ᬭᬶᬲ᭄ᬯ᭄ᬯᬂᬦ᭄ᬬᬯᬰᬯᬰᬶᬢ᭄ᬯᬭᬓ᭄ᬯᬤᬷᬩ᭄ᬬ᭞ᬬᭀᬗ᭄ᬕ᭄ᬯᬵ

ᬦᬶᬂᬯᬭᬕᬸᬡᬓᬬᬓᬃᬬ᭄ᬬᬦᬬᬵ᭞ᬲᬵᬫ᭄ᬧᬸᬦ᭄ᬓᭀᬤ᭄ᬭᬢᬶᬓᬦᬢᬂᬲᬸᬲᬹᬓ᭄ᬱ᭄ᬫᬬᬵᬕᭃᬂ᭞ᬲᬵᬮ᭄ᬯᬦᬶᬂᬏᬭᬸᬧᬯᬶᬦᬾᬄᬲᬸᬫᬗ᭄ᬓᬭᬾᬄᬦ᭄ᬬ᭛ᬮᭀᬃᬦᬶᬂᬦᬶᬃᬮᬦᬶᬓᬦᬍᬢ᭄ᬧᬲᬶᬃᬬᬦᬵᬗ᭄ᬤᭀᬄ᭞ᬓᬸᬮ᭄ᬯᬵᬦ᭄ᬤᬷᬦ᭄ᬬᬚᬸᬕᬢ᭄ᬳᭂᬃᬬᬍᬢ᭄ᬲᬫᬸᬤ᭄ᬭᬵ᭞ᬭᬶᬂᬇᬲ᭄ᬮᬦ᭄ᬗᬭᬦᬶᬓᬦᬹᬱᬤᬷᬩ᭄ᬬ

ᬲᬵᬰ᭄ᬭᬷ᭞ᬢᬸᬗ᭄ᬕᬮ᭄ᬯ᭄ᬯᬂᬦ᭄ᬬᬧᬥᬧᬸᬢᬶᬄᬮᬯᬦ᭄ᬏᬭᭀᬧ᭛ᬮᭀᬃᬦᬶᬂᬤᬶᬦ᭄ᬚᬸᬕᬓᬮᬗᬦ᭄ᬲᬸᬲᬵᬳᬭᬵᬮ᭄ᬯ᭞ᬭᬶᬂᬢ᭄ᬭᬂᬲ᭄ᬧᬶᬮ᭄ᬗᬭᬦᬶᬓᬦᬹᬱᬯᬷᬭᬭᭀᬤ᭄ᬭ᭞ᬯ᭄ᬯᬂᬦ᭄ᬬᬵᬓᬾᬄᬳᬕᭂᬗᬭᬸᬳᬸᬃᬫᬳᬵᬧ᭄ᬭᬕᬮ᭄ᬪᬵ᭞ᬧᬦ᭄ᬢᭂᬲ᭄ᬓ᭄ᬭᬮ᭄ᬕᬢᬶᬦᬶᬓᬩᭀᬡ᭄ᬟᬬᬸᬤ᭄ᬥᬭᬶᬂᬧ᭄ᬭᬂ᭛ᬅᬓ᭄ᬯᬾᬄ

ᬬᬦ᭄ᬢᬸᬘᬧᬢᬶᬓᬂᬲ᭄ᬯᬫᬵᬃᬬ᭄ᬬᬸᬯᬮᭀᬓ᭞ᬦᬹᬱᬵᬫ᭄ᬧᬾᬬᬦᬶᬢᬮᬢᬄᬲᬭᬢ᭄ᬏᬭᭀᬧ᭞ᬗ᭄ᬯᬂᬫᬵᬢ᭄ᬭᬵᬗ᭄ᬕᬶᬢᬢᬫᬢᬃᬲ᭄ᬨᬸᬢᬾᬓᬶᬢᬧ᭄ᬯ᭞ᬦ᭄ᬤᬵᬳᬬ᭄ᬯᬵᬦᬸᬢᬸᬳᬶᬓᬫᬶᬦ᭄ᬧᬓᬶᬃᬢ᭄ᬢ᭄ᬬᬮᬫ᭄ᬩᬂ᭛ᬲᬗ᭄ᬓᬾᬓᬵᬃᬤᬸᬜᬢᬶᬦ᭄ᬫᬸᬗ᭄ᬓ᭄ᬯᬫᬵᬢ᭄ᬭᬫᬵᬢ᭄ᬭᬵ᭞ᬧᬃᬡ᭄ᬦᬄᬦᬶᬂᬲᬢᬸᬧᬸᬭᬮᬾᬦ᭄ᬓᬲᬶᬃᬓᬲᬶᬃᬦ᭄ᬬ᭞ᬰᬵᬲ᭄ᬢ᭄ᬭᬛᬭᬸ

ᬧᬬᬲᬸᬲᬄᬕᬢᬶᬗ᭄ᬓ᭄ᬯᬯᬵᬘᬦ᭄᭞ᬅᬫ᭄ᬧᬸᬦ᭄ᬭᬾᬄᬦ᭄ᬬᬓᬍᬧᬢᬦ᭄ᬬᬭᬶᬂᬧᬮᬫ᭄ᬩᬂ᭛ ᭜ ᭛ᬳᬦᬢᬫᬸᬯᬄᬲ᭄ᬯᬮᭀᬓᬬᬲᬸᬤᬶᬃᬕ᭄ᬖᬦᬕᭃᬂᬭᬲᬶᬓᬵ᭞ᬳᬸᬚᬸᬗᬶᬓᬶᬤᬸᬮ᭄ᬦ᭄ᬬᬬᬃᬮᬸᬫᬶᬯᬢᬶᬂᬦᬕᬭᬷᬦ᭄ᬧᬧᬸᬯ᭞ᬳᬕᭂᬗᬶᬓᬶᬮᭀᬃᬦ᭄ᬬᬦᬗ᭄ᬳᬶᬂᬗᬢ᭄ᬧᬸᬂᬧᬦ᭄ᬧᬸᬂᬦ᭄ᬬᬫᬮᬶᬢ᭄᭞ᬤᬤᬶᬬᬓᬭᬸᬦ᭄ᬓ

ᬭᬸᬦ᭄ᬲᬚᬸᬕᬮᭀᬃᬲᬚᬸᬕᬦ᭄ᬧᬗᬶᬤᬸᬮ᭄᭛ᬲᬢᬸᬧᬗᬭᬦ᭄ᬬᬭᬓ᭄ᬯᬭᬶᬅᬫᬾᬭᬶᬓᬩᬦ᭄ᬯᬫᬕᭃᬂ᭞ᬢ᭄ᬧᬶᬦᬶᬓᬸᬮᭀᬦ᭄ᬬᬓᬧ᭄ᬯᬫᬦᬶᬭᬂᬭᬶᬤᬸᬮᭀᬃᬓᬕ᭄ᬦᬶᬦ᭄᭞ᬧ᭄ᬦᬸᬳᬶᬧᬸᬮᭀᬦ᭄ᬬᬢᬦ᭄ᬯᬶᬦᬸᬦᬶᬬᬶᬬᬾᬓᬫᬕᭃᬂᬫᬥ᭄ᬫᬷᬢ᭄᭞ᬳᬲᬶᬮᬸᬭᬸᬧᬦ᭄ᬧᬲᬶᬃᬦ᭄ᬬᬫᬦ᭄ᬗᬄᬭᬶᬢ᭄ᬗᬄᬦ᭄ᬦ᭄ᬬᬍᬗᭃᬂ᭛᭜

᭛ᬓᬸᬮ᭄ᬯᬦ᭄ᬤᭀᬄᬲᬓᬦᬕ᭄ᬭᬶᬏᬭᬸᬧᬢᬶᬢᬶᬫ᭄ᬩᬗᬦᬩ᭄ᬦᭂᬭᬍᬢ᭄ᬧᬬᭀᬦᬶᬥᬷ᭞ᬢᭂᬓ᭄ᬯᬦ᭄ᬧ᭄ᬯᬂᬭᬶᬓᬶᬤᬸᬮ᭄ᬅᬫᬾᬭᬶᬓᬢᬶᬢᬶᬫ᭄ᬩᬗᬦᬶᬓᬦᬭᬶᬩᬦ᭄ᬯᬅᬧ᭄ᬭᬶᬓᬵ᭞ᬢᬓ᭄ᬱᬶᬄᬭᬾᬄᬦ᭄ᬬᬦᬍᬢ᭄ᬲ᭄ᬯᬲᬵᬕᬭᬦᬤᭀᬄᬓᬶᬭᬓᬶᬭᬦᬮᬯᬲ᭄ᬧᬦᬩ᭄ᬭᬗ᭞ᬢᬦ᭄ᬯᬓ᭄ᬢᬦ᭄ᬥᬭᬢᬦ᭄ᬬ

